
DAVLATNING IQTISODIY 
XAVFSIZLIGINI TA’MINLASHDA 
QISHLOQ XO‘JALIGI 
FAOLIYATINING NAZARIY 
TAMOYILLARI VA O‘ZIGA XOS 
XUSUSIYATLARI
Bekmirzayev Mirzоxid Adashaliyevich
Namangan muhandislik-texnоlоgiya instituti dоtsenti

Annotatsiya: Mamlakatimizning yangi rivоjlanish bоsqichida barcha tarmoqlarda bo‘lgani kabi qishloq xo‘jaligida ham 
bir qator islohotlarni amalga oshirishni taqozo etmoqda. Ayniqsa, davlatning iqtisodiy xavfsizligini ta’minlashda qishloq 
xo‘jaligi tarmog‘ini barqaror rivojlantirish muhim ahamiyat kasb etadi. Bu borada O‘zbekiston Respublikasida qishloq 
xo‘jaligini rivojlantirishning 2020-2030-yillarga mo‘ljallangan strategiyasining qabul qilinishi muhim dasturulamal bo‘lib 
hisoblanadi. Davlat iqtisodiy xavfsizligini ta’minlashda agrar tarmoqni barqaror rivojlantirish bir qatоr vazifalarni o‘z ichiga 
оladi. Jumladan, aholining oziq-ovqat xavfsizligini ta’minlash, qulay agrobiznes muhitini va qo‘shilgan qiymat zanjirini 
yaratish, boshqaruvda davlat ishtirokini kamaytirish va investisiyaviy jozibadorlikni oshirish, tabiiy resurslardan oqilona 
foydalanish va atrof-muhit muhofazasini ta’minlash, qishloq xo‘jaligida ilm-fan, ta’lim, axborot va maslahat xizmatlari 
tizimini rivojlantirish kabilar ko‘zda tutilgan.

Kalit so‘zlar: iqtisodiyot, xavfsizlik, iqtisodiy xavfsizlik, davlatning iqtisodiy xavfsizligi, qishloq xo‘jaligi, barqaror rivojlanish, 
tabiiy resurslar, muammоlar, samaradоrlik.
Abstract: At the new stage of development of our country, it is necessary to implement a number of reforms in agriculture 
as well as in all sectors. The sustainable development of the agricultural sector is especially important in ensuring the eco-
nomic security of the state. In this regard, the adoption of the strategy for the development of agriculture in the Republic 
of Uzbekistan for 2020-2030 is considered an important program. Sustainable development of the agricultural sector in 
ensuring the economic security of the state includes a number of tasks. Including ensuring food security of the population, 
creating a favorable agribusiness environment and added value chain, reducing state participation in management and 
increasing investment attractiveness, ensuring rational use of natural resources and environmental protection, science 
and technology in agriculture such as the development of science, education, information and consulting services system 
is envisaged.

Key words: economy, security, economic security, economic security of the state, agriculture, sustainable development, 
natural resources, problems, efficiency.
Аннотация: На новом этапе развития нашей страны необходимо осуществить ряд реформ как в сельском хозяй-
стве, так и во всех отраслях. Устойчивое развитие аграрного сектора особенно важно в обеспечении экономиче-
ской безопасности государства. В этой связи важной программой считается принятие Стратегии развития сель-
ского хозяйства Республики Узбекистан на 2020-2030 годы. Устойчивое развитие аграрного сектора в обеспечении 
экономической безопасности государства включает ряд задач. В том числе обеспечение продовольственной без-
опасности населения, создание благоприятной агробизнес-среды и цепочки добавленной стоимости, сокращение 
участия государства в управлении и повышение инвестиционной привлекательности, обеспечение рациональ-
ного использования природных ресурсов и охраны окружающей среды, науки и техники в сельском хозяйстве, 
таких как развитие науки, предусмотрена система образования, информационных и консультационных услуг.

Ключевые слова: экономика, безопасность, экономическая безопасность, экономическая безопасность государ-
ства, сельское хозяйство, устойчивое развитие, природные ресурсы, проблемы, эффективность.

K I R I S H
Davlatning iqtisodiy xavfsizligini ta’minlashning muhim jihatlari qatoriga raqobatning kuchayishini, iqtisodi-

yotning asosiy va ustuvor tarmoqlarining rivojlanishini, xo‘jalik yurituvchi subyektlarning moliyaviy-iqtisodiy 
natijalarini yaxshilashni, ijtimoiy barqarorlikni takomillashtirishni kiritish maqsadga muvofiqdir. Davlatning iqti-
sodiy xavfsizligini nafaqat o‘zini-o‘zi tartibga solishning bozor mexanizmlari bilan, balki birinchi navbatda, davlat 
boshqaruvi organlari tomonidan ta’minlanishi zarur. Bu darajaga erishish uchun davlatning iqtisodiy xavfsizligi 

tartibga solish mexanizmlari tizimi, ya’ni davlat organlari va bozor institutlari yordamida shakllantirilishi hamda 
qo‘llab-quvvatlanishi maqsadga muvofiqdir. 

Global beqarorlik sharoitida yuqori darajadagi iqtisodiy xavfsizlikni ta’minlashda davlatning moliyaviy 
resurslarning endogenizatsiyasi sharoitida iqtisodiy rivojlanishini ta’minlash mumkin. Shu bilan birga, davlat 
iqtisodiyotiga moliyaviy resurslarni jalb etishga qaratilgan chora-tadbirlarni amalga oshirish lozim. Ulardan 
asosiylari deofshorizatsiya, korrupsiyaga qarshi kurash, “kleptokratik iqtisodiyot” deb atalmish iqtisodiyotdan 
chiqish, aholi jamg‘armalarini investisiya resurslariga aylantirish, O‘zmilliybankning rag‘batlantiruvchi pul-kredit 
siyosatini joriy etish va investisiyalardan samarali foydalanishni yo‘lga qo‘yishdir. 

M A V Z U G A  O I D  A D A B I Y O T L A R  S H A R H I
Davlatning iqtisodiy xavfsizligini ta’minlash tizimini o‘rganishda “tizim” tushunchasining asosiy belgilarini 

ajratib ko‘rsatish zarur. Tizimlarning umumiy nazariyasining nazariy qoidalariga ko‘ra, ushbu tushunchaning 
asosiy talqinlari quyidagilardan iborat: tizim – mos ravishda aniqlangan tartibda joylashgan, integrativ xusu-
siyatlarga ega bo‘lgan elementlar to‘plamidir, umumiy xususiyat, maqsad yoki tuzilma bilan birlashtirilgan har 
qanday elementlar, birliklar, qismlar to‘plami, yoki muntazam ravishda joylashtirilgan va ishlaydigan qismlarning 
bir butun bo‘lgan tuzilma deb ta’kidlashadi. Butunlikning mavjudligi tizimning ajralmas xarakteristikasi sifatida 
tizimni ma’lum bir tarzda joylashtirilgan, o‘zaro bog‘langan va ma’lum bir yaxlitlikni tashkil etuvchi elementlarning 
yig‘indisida ifoda etiladi. 

V.Titov har qanday tizimning ikkita asosiy xususiyatini ta’kidlaydi. Birinchidan, tizimning yaxlitligi deganda 
tizim sifatida qaraladigan elementlar to‘plami o‘ziga xos sifatlar va xulq-atvorga ega bo‘lib, tizim xossalari uning 
elementlari xossalari yig‘indisiga teng emasligini bildiradi; ikkinchidan, tizimning bo‘linuvchanligi har qanday 
obyektni elementlardan tashkil topgan holda tasvirlash mumkinligidan dalolat beradi. Bu shuni anglatadiki, har 
qanday obyektni kamida uchta jihatda ko‘rish mumkin:

1)	 tizim – ajralmas, yaxlit to‘plam sifatida,
2)	 supertizim – umumiy tizimning ma’lum bir qismi sifatida,
3)	 kichikroq qismlar (elementlar, quyi tizimlar) yig‘indisi sifatida.
R.Akoff va F.Emeri sistema deganda har biri boshqa har bir element bilan bevosita yoki bilvosita bog‘liq 

bo‘lgan ikki yoki undan ortiq elementlar to‘plami va bu to‘plamning istalgan ikkita kichik to‘plami mustaqil bo‘la 
olmaydi deb tushunadilar.

Shuning uchun tizim kamida ikkita elementdan va ular to‘plamning boshqa elementi orasidagi bog‘lanish-
lardan iborat bo‘lishi kerak. Tizimning elementlari bir-biriga bog‘liq bo‘lmagan kichik to‘plamlarga ajralmaydigan 
to‘liq bog‘langan to‘plamni tashkil qiladi. Shu sababli, R.Akoff va F.Emerilarning fikricha, tizim kattaroq tizimning 
bir qismi bo‘lishi mumkin bo‘lsa-da, uni mustaqil quyi tizimlarga bo‘lib bo‘lmaydi. Iqtisodiy xavfsizlik tizim sifatida 
uning yaxlitligi, birligi va maqsadga muvofiqligini ta’minlovchi tarkibiy elementlar, darajalar va elementlar o‘rta-
sidagi bog‘lanishlar yig‘indisi bilan tavsiflanadi. 

Shu bilan birga, u ijtimoiy-iqtisodiy tizimning ajralmas tarkibiy qismi, uning atribut xususiyatidir. V.Barabin 
ta’kidlaganidek, tizim metodologiyasi nuqtayi nazaridan tizimni, xo‘jalik yurituvchi subyektlarning barqarorligini, 
moslashuvchanligini, o‘z-o‘zini boshqarishni ta’minlaydigan turli manfaatlarini muvofiqlashtirishning ziddiyatsiz 
mexanizmiga asoslangan milliy iqtisodiyotni tashqi muhit bilan o‘zaro ta’sirida tashkil etish va rivojlantirish 
jihatdan xavfsiz deb hisoblashni tavsiya etadi. 

M A V Z U N I N G  M E T O D O L O G I YA S I
Tadqiqotda O‘zbekistonda davlat iqtisodiy xavfsizligini ta’minlashda qishloq xo‘jaligini barqaror rivojlanti­

rishning nazariy asoslari va o‘ziga xos xususiyatlarini yoritib berishga alohida e’tibor qaratilib, bu borada 
yetakchi olimlarning fikr-mulohazalari o‘rganilgan. Qishloq xo‘jaligida islohotlarni amalga oshirishning asosiy 
yo‘nalishlarini belgilash, barqaror rivojlanish va unga ta’sir etuvchi omillarni aniqlashga e’tibor qaratilgan.

Mamlakatimizda qishloq xo‘jaligini rivojlantirishga oid bir nechta me’yoriy-huquqiy hujjatlarning qabul qili
nishi, “O‘zbekiston Respublikasi qishloq xo‘jaligini rivojlantirishning 2020-2030 yillarga mo‘ljallangan strate-
giyasi” doirasida amalga oshirilayotgan ishlar, qishloq xo‘jaligida innovatsiya, raqamlashtirish va axborot 
texnologiyalari sohasida hamkorlik aloqalarining yo‘lga qo‘yilishi, bu borada ilmiy-tadqiqot ishlari ko‘lamining 
kengayib borayotganligi alohida ahamiyatga ega. 

T A H L I L  V A  N A T I J A D O R L I K
Davlatning iqtisodiy xavfsizligini ta’minlash tizimini ko‘rib chiqishda tizimlarning umumiy nazariyasining 

nazariy qoidalariga tayanamiz. Tizim o‘zaro bog‘langan elementlarning yig‘indisi sifatida elementlarning sifat 
xususiyatlari va ularning yaqin dialektik aloqasi, elementlarning taqqoslanuvchanligi, yangi tizim sifatini olishga 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

76 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

yordam beradigan elementlarning mavjudligi yoki paydo bo‘lgan xususiyatlar, ichki xususiyatlar bilan tavsifla-
nadi. Iqtisodiy xavfsizlikni ta’minlashni nazariy darajada tizim sifatida o‘rganishda “davlatning iqtisodiy xavfsiz
ligini ta’minlash tizimi” tushunchasini aniqlash asosiy vazifa hisoblanadi. Olim va mutaxassislarning mazkur 
dolzarb masala yuzasidan olib borilgan keng ko‘lamli ilmiy tadqiqotlari tahlili “davlatning iqtisodiy xavfsizligini 
ta’minlash tizimi” ta’rifini belgilashda qarashlar birligi yo‘qligini tasdiqlaydi.

Iqtisodiy xavfsizlikni ta’minlash tizimi qonun hujjatlarida belgilangan doirada faoliyat yuritishi, milliy man-
faatlarning ishonchli himoyasini ta’minlash, iqtisodiy xavfsizlikka tahdidlarni prognozlash va o‘z vaqtida bartaraf 
etish, oddiy va favqulodda vaziyatlarda samarali ishlash, hokimiyatning qonun chiqaruvchi, ijro etuvchi va sud 
tarmoqlari organlarining aniq tuzilmasi va funksional chegarasiga ega bo‘lishi, belgilangan tizimga kiritilgan 
tegishli organlar faoliyatining zaruriy chegaralarida ochiqlik va shaffoflik kabi asosiy talablarga javob berishi 
kerak.

Atrof-muhit, resurslar va xavfsizlikning boshqa turlari o‘rtasidagi munosabatlarning o‘ziga xos xususiyatlari 
bilan bog‘liq bo‘lgan davlatning iqtisodiy xavfsizligini ta’minlash tizimining asosiy xususiyatlari quyidagilardan 
iborat:

1.	 Moslashuvchanlik - davlatning iqtisodiy xavfsizlik tizimining muvozanat holatiga yaqinlasha olish 
qobiliyati. Bu holat tizimning o‘zi elementlari va parametrlarining tashqi muhitning o‘zgaruvchan sharoit-
lariga moslashishi bilan tavsiflanadi.

2.	 Ishonchlilik – davlatning iqtisodiy xavfsizligini ta’minlash tizimi uning faoliyat ko‘rsatishi va rivojlanishi 
jarayonida, hatto faollik kamaygan taqdirda ham uning parametrlari qiymatlarini saqlab qolish, element-
lardan birining muammoli rivojlanishini aniqlash.

3.	 Barqarorlik – davlatning iqtisodiy xavfsizligi tizimidagi aloqalarning ishonchliligi va mustahkamligi, 
salbiy omillar ta’siriga bardosh bera olishi.

4.	 Kommunikativlik - iqtisodiy xavfsizlikni ta’minlash tizimida, elementlar, tashqi muhit, milliy xavfsizlik 
tizimi va boshqalar o‘rtasidagi bog‘lanishlarning murakkab iyerarxik majmuasining mavjudligi.

5.	 O‘zaro ta’sir iqtisodiy xavfsizlikning barcha subyektlari hamkorligining ma’lum bir shaklida namoyon 
bo‘ladi, bu ular o‘rtasidagi iqtisodiy munosabatlarning o‘ziga xos majmuasini, davlatning iqtisodiy barqa-
rorligiga putur yetkazuvchi omillarni hamda ularni bartaraf etadigan yoki yo‘q qiladigan siyosatni joriy 
etish va aniqlangan omillarning salbiy ta’sirini yumshatish hamda amalga oshirishda namoyon bo‘ladi.

6.	 O‘zaro bog‘liqlik iqtisodiy xavfsizlik tizimi va tashqi muhitning o‘zaro bog‘liqligi, o‘zaro bog‘liqligi shak-
lida namoyon bo‘ladi.

7.	 Interfaollik davlatning iqtisodiy xavfsizlik tizimi elementlari o‘rtasidagi, davlatning iqtisodiy xavfsizlik 
tizimi va milliy xavfsizlikning boshqa turlari yoki quyi tizimlari o‘rtasidagi o‘zaro ta’sir darajasi va xarak-
teri orqali namoyon bo‘ladi. 

Qishloq xo‘jaligini rivojlantirishda belgilangan maqsad va vazifalarni samarali amalga oshirish uchun dav-
latning iqtisodiy xavfsizligini ta’minlash tizimi bir qator tamoyillarga ega bo‘lishi kerak, ulardan asosiylari: 

1.	 Maqsadlilik – iqtisodiy xavfsizlik subyektlarining iqtisodiy xavfsizlikni ta’minlashga ongli ta’sir etish 
jarayoni bo‘lib, davlatning iqtisodiy xavfsizligini ta’minlashning asosiy vazifalarini hal etishni belgilab 
beruvchi tegishli boshqaruv usullari va mamlakatdagi iqtisodiy munosabatlarni ta’minlash vositalari 
orqali xalq xo‘jaligining barcha darajalarini ifoda etadi.

2.	 Sinergetika – davlatning iqtisodiy xavfsizligi tizimining tarkibiy va funksional elementlarining xat-
ti-harakati va harakatlarining bir yo‘nalishliligi yoki maqsadga muvofiqligi, buning natijasida tizim faoli-
yatining samaradorligi mustahkamlanadi.

3.	 Favqulodda holat – davlatning iqtisodiy xavfsizligini ta’minlash tizimi elementlarining maqsad va vazi-
falari har doim ham tizimning maqsad va vazifalari bilan hamohang bo‘lavermaydi.

4.	 Iyerarxiya – davlatning iqtisodiy xavfsizligini ta’minlash tizimi manfaatlarini uning tarkibiy hamda funk-
sional elementlari, quyi tizimlari va boshqalar manfaatlaridan ustunligini belgilashda namoyon bo‘ladi.

5.	 Multiplikativlik – tahdid va xavf-xatarlarning, davlatning iqtisodiy barqarorligiga putur yetkazuvchi 
omillarning, shuningdek, davlatning iqtisodiy xavfsizligini ta’minlash tizimidagi elementlar faoliyatining 
barcha ijobiy ta’sirini ko‘paytirish qobiliyatiga ega bo‘ladi. 

6.	 Alternativlik davlatning iqtisodiy xavfsizligini ta’minlash va boshqa ko‘zlangan maqsadlarga eri
shishning turli yo‘nalishlarini ishlab chiqish va amalga oshirishda namoyon bo‘ladi. Iqtisodiy xavfsizlikni 
ta’minlash tizimining samarali ishlashi tashkiliy-iqtisodiy ta’minlash, moliyaviy, institutsional, boshqaruv, 
intellektual va kadrlar, ilmiy-texnik, axborot va tahliliy quyi tarkibiy tizimlarning mavjudligi va o‘zaro ta’siri 
bilan yuzaga keladi. 

Davlatning iqtisodiy xavfsizligi bu, xavfsizlikning tarkibiy jihatdan o‘zaro bog‘liq bo‘lgan tarkibiy qismlarini 
xususan, makroiqtisodiy, Investitsion, innovatsion, moliyaviy, oziq-ovqat, ijtimoiy, tashqi iqtisodiy, energetika, 
demografik tarkibiy qismlarni o‘z ichiga olgan iqtisodiy tizimning ajralmas xarakteristikasini aks ettiradi. Ushbu 
komponentlarning har biri iqtisodiyotning alohida sohasi faoliyatini tavsiflaydi, ular orasida qishloq xo‘jaligi 

sektori alohida o‘rin tutadi. Shunday qilib, iqtisodiy xavfsizlikni ta’minlash tartibi quyidagi ketma-ketlikka rioya 
qilishni o‘z ichiga oladi:

1)	 davlatning iqtisodiy xavfsizligi darajasini obyektiv monitoring qilish; 
2)	 davlatning iqtisodiy xavfsizligi ko‘rsatkichlarining chegaraviy qiymatlarini ishlab chiqish; 
3)	 davlatning iqtisodiy xavfsizligiga ichki va tashqi tahdidlarni aniqlash va oldini olish; 
4)	 davlatning iqtisodiy xavfsizligiga ichki va tashqi tahdidlarning oldini olish; 
5)	 davlatning iqtisodiy xavfsizligiga ichki va tashqi tahdidlarga qarshi chora-tadbirlarni amalga oshirish.

X U L O S A  V A  T A K L I F L A R
Bizning fikrimizcha, davlatning iqtisodiy xavfsizligini ta’minlash tizimining uning tuzilishi bilan bog‘liq bo‘lgan 

asosiy xususiyatlari quyidagilardan iborat bo‘lishi kerak:
1.	 Butunlik (yaxlitlik) - tartibliligi bilan ajralib turadigan tarkibiy qismlar to‘plami. Bu elementlar mam-

lakatda iqtisodiy faoliyatni tashkil etish, davlatning iqtisodiy xavfsizligi maqsadlariga va uning ma’lum 
darajasiga erishish uchun aloqalar hamda munosabatlar bilan muvofiqlashtiriladi. 

2.	 Strukturaviylik - davlatning iqtisodiy xavfsizligini ta’minlash tizimini ular o‘rtasidagi o‘zaro bog‘liqlikni 
aniqlagan holda tarkibiy qismlarga bo‘lish.

3.	 Iyerarxiya – davlatning iqtisodiy xavfsizligini barcha tarkibiy va funksional elementlari bilan ta’minlash 
tizimi kattaroq tizimning (milliy xavfsizlik) quyi tizimi sifatida qaraladi. 

Qo‘shimcha qilish mumkinki, davlatning iqtisodiy xavfsizligini ta’minlash tizimini amalga oshirish davlat-
ning iqtisodiy xavfsizligi darajasiga salbiy ta’sir ko‘rsatadigan turli xil tahdidlar, xavflar, omillarni aniqlash tufayli 
amalga oshiriladi.

Vazifalarni qurish strategik tizimni shakllantiruvchi maqsadlarga erishish iqtisodiy xavfsizlikni ta’minlash 
tamoyillariga muvofiq amalga oshiriladi va bu borada, iqtisodiy xavfsizlik tizimining funksiyalarini taqsimlash, 
iqtisodiy xavfsizlikka tahdidlarni aniqlash, monitoring qilish va tahlil qilish, davlatning iqtisodiy xavfsizligini 
ta’minlash, ichki va tashqi tahdidlarning oldini olish yoki zararsizlantirish, aholini ijtimoiy himoya qilish, iqtisodiy 
xavfsizlikni ta’minlash vositalarining tayyorligi holatini saqlashga qaratilgan chora-tadbirlarni ishlab chiqish va 
qo‘llash, shuningdek, qonun hujjatlarini tayyorlashni nazarda tutadi. Shuning uchun iqtisodiy xavfsizlikni ta’min-
lashning amaldagi tizimi milliy iqtisodiyotning resurs salohiyatiga aylanadi va bu unga davlatning iqtisodiy salo-
hiyatini maksimal darajada ro‘yobga chiqarishga yordam beradi hamda ichki va tashqi tahdidlardan samarali va 
o‘z vaqtida himoya qilishga imkon beradi.

